ТАТАРСТАН РЕСПУБЛИКАСЫ ӘГЕРҖЕ МУНИЦИПАЛЬ РАЙОНЫ

ТӘБӘРЛЕ АВЫЛ ҖИРЛЕГЕ

2016 елда    Тәбәрле  авыл җирлегенең 6 айда эшләгән эшләренә отчеты.
19.08.2016 ел

 Хөрмәтле президиум, хөрмәтле гражданнар. Бүген без 2016 елнын 6 аенда эшләгән эшләргә анализ ясап , алда торган бурычлар, проблемалар турында сөйләшергә җыелдык.
 Авыл җирлеге ел  дәвамында үзенең эшен бюджет учреждениеләренең  эшчәнлеген алып баруга, шушы төбәктә яшәүче халыкның көнкүрешен  төрле яклап яхшыртуга,  хуҗалык объектларында эшләрне  уңышлы алып баруга,шушы төбәктә яшәүчеләрнең күптөрле ихтыяҗларын үтәүгә, авылларның чисталыгын, иминлеген, эчке  тәртипне саклауга һәм башка бик күп төрле мәсьәләләрне хәл итүгә юнәлдерде һәм алып барды.

. 
    Тәбәрле  авыл җирлеге карамагында дүрт авыл яшәп килә һәм  бүген 4 авылны берләштергән «Әгерҗе» агрофирмасының Тәбәрле бүлекчәсе  , 4 фермер хуҗалыклары  бар, 3 гаилә фермасы,  9 бюджет учреждениесе, элемтә бүлеге , почта    3 райпо  һәм 2  шәхси кибет  халыкка хезмәт күрсәтәләр.

Тәбәрле  авыл җирлеге  территориясендә бүгенге көндә   323 шәхси  хуҗалык исәпләнә, шуларның 21 ендэ җәйге чорда гына кайтып яшиләр. Дүрт авылга барлыгы  645 кеше  исәпләнә , шулардан 616 кеше  даими   яши.  Халык саны елдан ел кимүгә таба бара,    авыл картая, туучылар юк,үлүчелэр 4 кеше, бүген 4 авылда  яшәүче  кешеләрнең уртача яше 45   яшьтән дә зурырак. Авыл җирлегендә  барлыгы 313 ир-ат,  332 хатын-кыз яши, 313 кеше эшкә сәләтле, шуның эченнән 246 кеше  даими эш белән тәэмин ителгән,  болар  эчендә «Әгерҗе» агрофирмасының  «Тәбәрле» бүлекчәсендә   56кеше эшли,   бюджет өлкәсендә 25  кеше эшли,9 кеше үз эше (самозанятость) белән шөгелләнә,   9 кеше эшмәкәрлек белән шөгелләнә , райПО да 3   кеше,   почтада 4  кеше ,читкә китеп  136   кеше эшли,  43 кеше вакытлыча эшләмиләр,  18кеше шабашкада эшли. Тәбәрле авыл җирлегендә барлыгы 256  пенсионер яши   ,  14  студент вузларда Һәм техникумнарда белем ала,  2 егетебез Россия Армиясе сафларында хезмәт итәләр,   38 бала  мәктәпкәчә яшьтәге балалар, 38 мәктәп яшендәге балалар, читтә яшәүчеләр 71 кеше. 
   Авылда  тормышның  асылы- күп итеп терлек асраудан гыйбарәт. 2016 нче елның 2нче квартал терлек  санын алу нәтиҗәләреннән күренгәнчә Тәбәрле авыл җирлегендә барлыгы  288  баш  эре  мөгезле терлек, шулардан – 116 баш сыер ,172 баш башка төрле эре мөгезле терлек, сарыклар һәм кәҗәләр саны – 91 баш, атлар саны  -  16 баш, 297 оя умарта кортлары , кош-кортлар саны – 2260 баш теркәлгән.  Узган  елның шушы чоры  белән чагыштырганда    эре мөгезле терлек 10 башка арту күзәтелә , сыерлар 2 башка кимегән , Башка мөгезле терлек 12 башка,сарык- кәҗә 
1  башка арткан,атлар 2 башка,  умарта кортлары 50 ояга, кош-корт 1103башка арту    күзәтелә.

Авыл җирлегендэ яз аенда ветеринарлар тарафыннан эре мөгезле терлекләрдән кан алу һәм башка төрле профилактик чаралар оештырылды..

Ике авылда терлекләрне көтү оештырылды.
.

      Авылларда ел дәвамында шәхси хуҗалыклардан  сөт  җыю  оештырылды. Халыктан җыелган сөткә бүгенге көндә 1 литрга 14 сумнан  расчет ясалып бара.Халыктан сөтне Гиззатуллин Айрат җыя, 6 ай эчендэ 60т сөт җыеп тапшырган. Сөт Алнашка тапшырыла.
   Авыл хуҗалыгына тукталып үтсәк, авыл җирлегендә “Әгерҗе” агрофирмасының 4 филиалы яшәп килә. 2016 нчы елның 6 аенда 5954000 сумлык продукция җитештергәннәр. Шуның эченнән 2907000 сумлык ит һәм 1047000 сумлык сөт җитештергәннәр. Бер эшчегә 272000 продукция житештергәннәр. Уртача хезмәт хакы 10300 сум тәшкил итә.

Шулай ук авыл җирлегендә 3 гаилә фермасы эшләп килә.

Тәбәрледән Азиев Алнур 73 баш мөгезле эре терлек тота, шуның 28е савым сыер.

2010 елдан бирле эшли. 714ц сөт һәм 18ц ит җитештергән.

Сокман авылыннан Набиуллин Рамил 9 баш мөгезле эре терлек,2 баш сыер, 7 ат, 90 баш сарык тота. 2011 нче елдан эшли. 6 айга 8ц ит, 52 ц сөт җитештергән.

Яңа Аккуҗа авылыннан Нафиков Хәмит 36 баш мөгезле эре терлек, шуның эченнән 25 баш сыер.2014 нче елдан эшли. 6 ай эчендэ 665ц сот, 42,5 ц ит җитештергән.

 Су системасын төзек хәлдә тоту өчен, электр энергиясенә, су суыртучыларга хезмәт хакы туләү өчен һәм башка суга кагылышлы чыгымнарны каплау өчен халыктан 1 куб.м суга 15 сумнан акча җыю каралган.Барлыгы 6 айга 105 мең сум акча җыелды.Электр энергиясенә(8654квт) 32450 сум, зарплатага 34800 сум түләнгән.

  Электр энергиясе куллану.

   Тәбәрле  авыл җирлеге 2016 елның 6 аена барлыгы 30935 кВт электр энегиясе кулланган, Электр энергиясе урамнар яктырту өчен 13300 кВт -49880 сумлык тотылган.

Клубларны яктырту, җылыту өчен 17634кВт -66130 сумлык электр энергиясе кулланганбыз.

2016 елның 28 февралендә Тәбәрле авыл җирлегендә үзара салым җыю һәм күләмен раслау өчен референдум уздырылды.Үзара салым акчасының күләме һәр кешедән 300 сум күләмендә җыярга дип куелды һәм барлыгы 123000 сум акча җыелып тапшырылды. Бу акчалар Тәбәрле авылы зиратын әйләндереп алу өчен һәм Яңа Аккуҗа авылының Совет урамына юл ясау өчен тотарга дигән карар чыгарылды.Авыл җирлегендә яшәүче сайлаучыларга һәм салым акчасын вакытында тапшыручыларга авыл җирлеге исеменнән һәм үземнең исемнән зур рәхмәт әйтәсем килә.

 ЛПХ программасы эшли башлаганнан бирле авыл халкы үзләренең хуҗалыкларын  җәелдерү өчен 94 кредит-14,8 млн. сумлык алганнар, ә 2016 нчы елның 6 аенда 3 кредит- 720 мең сумлык алганнар.

Тәбәрле  авыл  җирлегенең 6 айлык бюджетының үтәлешенә тукталып узам. Доходның план өлеше 2016 нчы елның 6 аенда 84% үтәлгән.

НДФЛ 84%

Милек налогы  -57%
 Җир   налогы - 58%

Налогтан тыш доход 0%.

2016 нчы елның 6 аена бюджетның үтәлеше 54 % тәшкил итә.

 Хөрмәтле гражданнар, күреп торабыз,авыл җирлеге буенча налог җыю башка еллар белән чагыштырганда бик яхшы дип әйтмәс идем. Булган налогларны вакытында түләп барырга кирәк. Транспорт налогыннан тыш барлык налоглар да үзебезнең бюджетка өстәмә акча булып килеп керә һәм кирәкле урыннарга тотыла.Түләмәгән кешеләргә якын арада булган налогларын түләп бетерергә кирәк.
                           Хөрмәтле гражданнар!

2016 елда Тәбәрле авыл җирлегендә район һәм авыл җирлеге тарафыннан шактый гына эшләр эшләнде.Иртә яздан берничә тапкыр зиратларны чистарту буенча өмәләр үткәрелде.Бу эштә барлык авыллар да зур оешканлык күрсәттеләр һәм актив катнаштылар.Җәй башында Тәбәрле авылына пожар гидранты урнаштырылды.Июль аенда Сокман авылы зираты койма белән әйләндереп алу төгәлләнде.Капкасын эшмәкәр Гильманов Радик Ижау каласыннан ясатып алып кайтып урнаштырды.Бик зур рәхмәт аңа игелекле эше өчен.

Бүгенге көндә Тәбәрле зиратын койма белән әйләндереп алу эшләре бара. Тимер баганалар утыртып, профиль торбалар сварка белән беркетеп куелды, торбаларны буяу эшләре төгәлләнде.

Бүген Республика тарафыннан авыл халкының тормыш шартларын яхшырту өчен төрле программалар эшләп килә.

Шундый программаларның берсе булып авыллардагы урам утларын диодлы лампаларга алыштыру. Бу эш 2016 нчы елда Яңа Аккуҗа авылының  Ленин урамында башкарылды. 22 фонарь куелы.Шулай ук Тәбәрле авылында ФАП төзү эшләре башланды.Авыл җирлеге тарафыннан төзеләсе ФАПка су кертелде һәм канализация чокыры казылып ,канализация үткәрелеп куелды.

  Җәй башында зиратларга чүп контейнерлары урнаштырылды..

Авыл җирлеге шулай ук ел әйләнә халыкны су белән өзлексез тәэмин итеп тора.

Күреп торабыз, авыл җирлегендә ярты ел эчендә эшләнгән эшләр шактый. Шуңа карамастан да эшлисе яки эшләп бетерәсе эшләр дә бик күп.Бүген 2016 нчы елда җыелган үзара салым акчасын үзләштереп бетерү бурычы тора.Шуның 150000е Тәбәрле зиратын әйләндереп алу өчен һәм 465000е Яңа Аккуҗа авылының Совет урамы юлын төзекләндерү өчен тотылачак. Бу эшләрне август азакларына Казаннан акча кайтуга төгәллибез дип торабыз.

 Сентябрь, октябрь айларында зиратларга өмәләр оештырырбыз дип торабыз.Бигрәк тә Тәбәрле авыл зиратында эш күп булачак. Иске коймаларны сүтеп алырга, койма кырыенда үскән вак агачларны чистарту эшләре тора. Бу эшләрне башкарырга авыл халкы актив катнашыр дип уйлыйм.

2016 нчы елның январь аенда уздырылган җыелышта авыл халкыннан булган 9 сорауның 7 се үтәлде. Болар эченнән: Тәбәрле –Сокман юлын төзек хәлдә тоту, Мукшур юлын төзек хәлдә тоту, Тәбәрледән Омгага укучыларны автобус белән йөртү, урам утларын алыштыру, Тәбәрле, Мукшур авылларында, Яңа Аккуҗа авылында Ленин урамындагы топольләрне кисү.

Үтәлмәделәр: Яңа Аккуҗа авылының Совет урамын төзекләндерү һәм Тәбәрле авылының Совет урамына таш җәю эшләре.

Авылларның эчке тәртибенә килгәндә, авыл җирлегендә ярты еллыкта авыр җинаятьләр булмады.

Авылларның чисталыгына һәм төзеклегенә  килгәндә,  мин авылларны    начар дип әйтмәс идем. 

Авыл халкы   иртә яздан ук үзләренең капка алларын себереп, чистартып , тәртипкә китереп торалар, җәйге чорда үзләренең йортлары каршысында берсеннән-берсе матур  чәчәкләр үстерү гадәткә керде һәм авылга матурлык өстәп  ямь биреп тора.  Авыл халкы үзләренең каралты-кураларын елдан-ел яңартып тора, шифер түбәләрне профнастилга, койма-капкаларны тимергә алыштырып торалар. Күргәнебезчә авыл-халкының  елдан-ел көнкүреше, тормыш шартлары яхшыра,алга бара дип  әйтәсе килә. 

Авыл җирлеге, территориясендә урнашкан барлык бюджет учреждениеләре һәм башка оешмалар белән тыгыз элемтәдә тора һәм нәтиҗәле эш алып бара. Даими рәвештә учреждение җитәкчеләре белән планеркаларда эшләгән эшләргә анализлар ясау, алга таба эшлисе эшләрне планлаштыру, хезмәт дисиплинасы, чисталык һәм башка мәсәләләр турында сүз алып барыла. 2016 елның ярты еллыгында бюджет учреждениеләренең эшчәнлегенә халыктан жалобалар булмады. Аларның эшчәнлегенә еллык отчетта тирәнтен анализ ясалыр.

  Хөрмәтле гражданнар!

2016 нчы елның 18 сентябрендә Россия Думасына сайлаулар булачак. Мин залда утырган һәм үзебезнең җирлектә яшәүче, сайлау хокукына ия булган барлык авыл халкының сайлауларда актив катнашуын сорар идем һәм тавышларыгызны “Бердәм Россия” партиясеннән күрсәтелгән кандидатларга бирүегезне  теләр идем.

  Хөрмәтле гражданнар! Чыгышымны тәмамлап барыгызның да исән имин яшәвегезне телим. Бер беребезне аңлап, килешеп, алга таба да авылларның эчке тәртипләрен ныгытып, булган кимчелекләрне бетереп, әйбәт кенә яшәргә язсын.

 Игътибарыгыз өчен бик зур рәхмәт.                                    

 Авыл җирлеге  башлыгы Харасов Мирзәлиф Миргазизович.

Татарстан Республикасы , Әгерҗе  районы, Тәбәрле авылы. 19.08.2016 ел
